
	নিশাত জাহান রুম্মান
	প্রকাশকের কথা
	লেখিকার কথা
	সমস্ত প্রশংসা মহান আল্লাহ তা'লার যিনি আমার কলমকে ছন্দের জগতে বিচরণের অনুমতি দান করেছেন। দরূদ ও সালাম পেশ করছি সেই মহামানবের প্রতি যিনি আমাদেরকে না দেখেই ভালোবেসেছেন এবং ভালোবাসতে শিখিয়েছেন কোমল প্রাণ ছোট্ট শিশুদের।
	শিশুরা বেহেশতের ফুল। ওদের অন্তর সহস্র আলোকোজ্জ্বল রঙিন স্বপ্নে ভরপুর। ওরা কল্পনাপ্রবণ এবং আনন্দ প্রিয়। আর ছন্দের ভাঁজে ভাঁজেই যুগ যুগান্তর ধরে নির্মল আনন্দের বসবাস। ছোটবেলাকার ছন্দের তালে তালে দুলে দুলে পড়া ছড়ার শরীরে যদি ছড়িয়ে দেয়া যায় জীবন গঠনের সূক্ষ্ম কিছু অনবদ্য সূত্র, তবে অবচেতন মনে সেসব গেঁথে যায় আশ্চর্য সুনিপুণ মাধুর্যময় হয়ে। বড় বেলায় সেসব হয়ে যায় সিদ্ধান্ত গঠনের মজবুত হাতিয়ার। কবে কোন ছোট্টবেলায় পড়েছিলাম—
	"তোরা চাসনে কিছু কারো কাছে খোদার মদদ ছাড়া
	তোরা পরের উপর ভরসা ছেড়ে নিজের পায়ে দাঁড়া।"
	আজও সংকটে কিংবা দুঃসময়ে লাইন দুটি স্বস্তির পরশ হয়ে মস্তিষ্কে আদর বুলিয়ে যায়।
	তাই ছোটরাও ভাবতে শিখবে, ওদের মননে আলোড়ন তুলবে— এমন কিছু বিষয় গেঁথেছি ছন্দের বুননে।
	আল্লাহ যেন আমার কবিতাগুলো গুলো কবুল করে নেন। যেন প্রজন্ম থেকে প্রজন্মে আলোকবর্তিকা হয়ে আমার জন্য সদাকায়ে জারিয়া হয়ে থাকে এই ছন্দবদ্ধ ভালোবাসাগুলো। আমীন।

